
Gan Colette Bridgman, Prif Swyddog Deintyddol, Cymru

Croeso i rifyn y Gaeaf o At Eich Dant. Gobeithio bod pawb

wedi mwynhau gwyliau haeddiannol dros gyfnod y Nadolig

a’r Flwyddyn Newydd. Diolch i bob un ohonoch a weithiodd i'r
gwasanaethau deintyddol brys/argyfwng dros y cyfnod hwn,
gan ddarparu gwasanaeth hanfodol i gleifion. Mae blwyddyn a
degawd newydd wedi cyrraedd ac rwy’n siwr ein bod ar drothwy
cyfnod pwysig i ddeintyddiaeth yng Nghymru wrth i ni barhau

i ddiwygio’r contract Gwasanaethau Deintyddol Cyffredinol

ac ehangu rhaglenni iechyd y geg. Mae Cymru lachach wedi

cyflwyno gweledigaeth i bobl yng Nghymru fyw bywydau hirach,

iachach a hapusach. | wireddu’r weledigaeth hon mae angen
trawsnewid systemau iechyd a gofal er mwyn canolbwyntio ar
waith atal a llesiant. Mae gwasanaethau deintyddol a rhaglenni
iechyd y geg yn rhan annatod o’r broses hon.

Gallwch ddysgu amy
newidiadau a'r cynnydd hyd yn
hyn yn 'y trydydd symposiwm
deintyddol cenedlaethol
blynyddol Gweledigaeth
20/20 o Dirwedd Newidiol
Deintyddiaeth yng Nghymru
a gynhelir ar 6 Mai 2020 yn yr
ICC, Casnewydd. Hoffem weld
deintyddion, rheolwyr practisau
a gweithwyr gofal deintyddol
proffesiynol o bractisau a
gwasanaethau ledled Cymru yn
mynychu'r digwyddiad. Mae'n
gyfle i glywed yn uniongyrchol
gan gydweithwyr am eu
profiadau o raglen ddiwygio'r
contract a phrosiectau cysylltiedig
eraill. Gallwch archebu lle yn

y symposiwm ar hyn o bryd.

Mae'r adroddiad diweddaraf
ar Raglen Diwygio Contract
y Gwasanaethau Deintyddol

Cyffredinol ar gael ar wefan
Gofal Sylfaenol Un: http://www.
gofalsylfaenolun.cymru.nhs.
uk/hafan

Hefyd, rydym wedi creu pecyn
sleidiau llawn sy’n egluro’r dull
gweithredu a'r cynnydd, a fydd
yn cael ei gyhoeddi ar wefan
Gofal Sylfaenol Un cyn bo hir.

Y bwriad yw sicrhau bod yr
adnoddau hyn yn cael eu
rhannu a'u defnyddio’n eang
gan fyrddau iechyd, practisau,
Pwyllgorau Deintyddol Lleol,
gwasanaethau, timau rhaglenni
ac ati. Bydd hyn yn sicrhau bod
gwybodaeth gywir ac amserol
a rhagor o fanylion ar gael i
unrhyw un sydd a diddordeb.
Bydd hyn yn helpu timau
deintyddol i ddeall beth sy'n
digwydd a pham. Hefyd, mae’'n

golygu bod cydweithwyr yn gallu cyfrannu
a chyflwyno sylwadau.

Rwy’'n awyddus i sicrhau bod y rhifyn nesaf
o At Eich Dant yn cynnwys erthyglau gan
aelodau o dimau practisau deintyddol sy'n
ymwneud a rhaglen ddiwygio’r contract.

Felly, rwy’n gwahodd deintyddion, rheolwyr

practisau a gweithwyr gofal deintyddol

proffesiynol i anfon eu storiau a’u profiadau
atom.

Yn olaf, yn y rhifyn hwn rydym yn ffarwelio
a’r Dirprwy Brif Swyddog Deintyddol, Lisa
Howells yn dilyn ei hymddeoliad diweddar,
ac yn croesawu Paul Brocklehurst a Warren
Tolley i DIm Polisi Deintyddol Llywodraeth
Cymru fel y Dirprwy Brif Swyddogion
Deintyddol newydd.

Cyflwyno’r Dirprwy Brif Swyddogion
Deintyddol newydd

Cymhwysodd

Paul Brocklehurst

o Brifysgol =
Sheffield ym 1989.
Bu'n ymarfer am
yr ugain mlynedd
nesaf cyn dechrau
ei hyfforddiant
arbenigol ym
maes lechyd
Deintyddol Cyhoeddus yn 2009 yng
Ngogledd-orllewin Lloegr. Bu'n gweithio
ym Mhrifysgol Manceinion wedyn fel
academydd clinigol, gan ddefnyddio

ei ddiddordeb mewn ymchwil i
werthuso problemau ymarferol yn
ymwneud a darparu gwasanaethau
deintyddol. Yn 2014, symudodd

gyda’'i deulu i Ogledd Cymru, ac yn
2015 dechreuodd weithio fel Athro
Ymchwil Gwasanaethau lechyd ym
Mhrifysgol Bangor a Chyfarwyddwr yr
Uned Treialon Clinigol yng Ngogledd
Cymru, a bydd yn parhau i gyflawni‘r
rél hon yn rhan-amser wrth symud
ymlaen. Mae wrth ei fodd yn gofalu

am ei dyddyn yn Ynys Mon yn ei amser
hamdden. Yn ei rol fel Dirprwy Brif
Swyddog Deintyddol, mae’n gobeithio
hwyluso'r broses o ddatblygu’r tim
deintyddol yn ei gyfanrwydd a hyrwyddo
iechyd y geg a gwasanaethau

o ansawdd uchel ledled Cymru.

.-

Cymhwysodd Warren Tolley
o Brifysgol Birmingham

ym 1991 ac aeth ymlaen

I gwblhau hyfforddiant
sylfaenol yng Ngorllewin
Canolbarth Lloegr. Yn fuan
wedyn ym 1995 fe brynodd

yr un practis a bu’n cynnal
practis deintyddol y GIG prysur
tan 2003 pan symudodd gyda’i
deulu i Ganolbarth Cymru. Yn ystod y cyfnod hwn,
bu’n gweithio i Wasanaethau Deintyddol Cymunedol
Sandwell hefyd, ac fel darlithydd clinigol rhan-amser
ym Mhrifysgol Birmingham. Hefyd, roedd yn aelod

o Bwyllgor Deintyddol Lleol Sandwell.

Ar 6l symud i Ganolbarth Cymru, bu Warren yn
gweithio i'r gwasanaeth deintyddol cymunedol
ac mewn practis deintyddol preifat lleol.

Yn 2010, penodwyd Warren yn gyfarwyddwr clinigol
y Gwasanaethau Deintyddol Cymunedol ac yn
gynghorydd deintyddol i Fwrdd lechyd Addysgu
Powys.

Mae Warren yn parhau i ymarfer deintyddiaeth glinigol
yng Ngwasanaethau Deintyddol Cymunedol Powys
fel deintydd a diddordeb arbennig mewn endotonteg.

Yn ei r6l fel Dirprwy Brif Swyddog Deintyddol

mae’n gobeithio helpu i gynnal y momentwm o blaid
newid cadarnhaol ar hyn o bryd a helpu i ddatblygu
gwasanaethau deintyddol yng Nghymru a fydd

o fudd i'r boblogaeth ac i'r proffesiwn.



Lisa Howells — Hwyl Fawr!

Ar 6l dros saith mlynedd yn gweithio fel
Dirprwy Brif Swyddog Deintyddol, rwyf
wedi penderfynu ymddeol. Symudais

I Abertawe ym mis Hydref 1987 i weithio
yn y Gwasanaeth Deintyddol Cymunedol.
Whnes i ddim aros yn Abertawe wedyn,
ond wnes i erioed adael Cymru.

Mae rhywun yn cael amser i fyfyrio ar 6l
ymddeol: mae’'n hawdd canolbwyntio ar yr
hyn sydd angen ei wneud ac anghofio edrych
yn 6l ar beth sydd wedi’i gyflawni. Mae'n
bwysig cofio am y Cynllun Gwén; y rhaglen
Gwen am Byth; a’r rhaglenni i wella gofal

y geg ar gyfer plant ac oedolion agored

I niwed yn yr ysbyty. Mae Addysg a Gwella
lechyd Cymru (AaGIC) wedi creu amrywiaeth
eang o adnoddau er mwyn gwella ansawdd,
ac mae tiwtoriaid AaGIC yn darparu cymorth
rhagorol. Ym maes gofal clinigol, rydym
wedi sicrhau rhagor o gydweithio rhwng
Gwasanaethau Deintyddol Cymunedol,
Gwasanaethau Deintyddol Cyffredinol

a Gwasanaethau Deintyddol Ysbytai,
gansicrhau gwelliant sylweddol wrth ofalu
am gleifion agored i niwed. Hefyd, rydym

yn gwneud cynnydd gwirioneddol o ran
diwygio'r contract deintyddol.

Rwyf wedi gweithio i o leiaf saith sefydliad
gwahanol yng Nghymru, ac ym mhob

un rwyf wedi cyfarfod a gweithio gyda
phobl broffesiynol, weithgar, cydwybodol

a charedig — pobl sydd am gael y gorau

i gleifion a’u cydweithwyr. Mae gan Gymru
enw da haeddiannol am gydweithio a dileu

rhwystrau proffesiynol a sefydliadol er mwyn
sicrhau llwyddiant. Nid ydym yn cytuno

bob amser ar sut i gyrraedd y nod, ond gan
amlaf rydym yn cytuno ar beth rydym am

ei gyflawni.

Rwy’'n gwybod y byddwch yn rhoi croeso
cynnes i'r ddau Ddirprwy Brif Swyddog
Deintyddol newydd. Bu'n fraint enfawr i mi
weithio i GIG Cymru a Llywodraeth Cymru.
Rwyf wedi bod yn ffodus iawn i gael y cyfle
I weithio yng Nghymru gyda ffrindiau

a chydweithwyr arbennig, a dymunaf bob
llwyddiant i chi yn'y dyfodol.

Diolch yn Fawr.

Lisa Howells




Llywodraeth Cymru/Prif Swyddog
Deintyddol - Gwefan Newydd

Mae gwefan Llywodraeth Cymru wedi newid.
| gael gwybodaeth am waith y Prif Swyddog
Deintyddol, cliciwch ary ddolen hon:
https:/llyw.cymru/dr-colette-bridgman

Bydd y ddolen ‘lechyd y Geg a Deintyddol’
ar waelod tudalen y Prif Swyddog Deintyddol
yn mynd a chi i gyhoeddiadau deintyddol
Llywodraeth Cymru:
https:/llyw.cymru/iechyd-y-geg-a-
deintyddol

Mae'r wefan newydd wrthi'n cael ei chreu,
a bydd yn parhau i ddatblygu dros y misoedd
nesaf.

Arolwg o Batrymau Gweithio

Deintyddol

Mae NHS Digital yn cynnal arolwg

o batrymau gweithio deintyddol ar ran
Cymdeithas Ddeintyddol Prydain ac Adrannau
lechyd. Mae'n agored i bob deintydd a
whnaeth rywfaint o waith deintyddiaeth i'r
GIG yn 2018/19 a/neu 2019/20 ac mae'n

darparu tystiolaeth ar gyfer negodi taliadau.

Mae'r arolwg a'r deunydd canllawiau ar gael
yn www.digital.nhs.uk/dwps/welcome tan
ddydd Llun 24 Chwefror 2020. Gofynnwn
yn garedig i chi gymryd rhan.

Gwén am Byth

Mae tua 23,000 o bobl hyn yn byw mewn
cartrefi gofal yng Nghymru. Mae gan lawer
ohonynt iechyd y geg gwael, yn aml oherwydd
bod eu hiechyd wedi gwaethygu cyn iddynt
symud i fyw yn y cartref gofal. Mae'r unigolion
hyn ymysg y mwyaf agored i niwed yn ein
cymdeithas ac mae’n bosibl y bydd angen
cymorth arnynt ar gyfer tasgau bob dydd sy'n
cael eu cymryd yn ganiataol gan y rhan fwyaf
ohonom, fel brwsio eu dannedd. Efallai y bydd
preswylwyr yn gallu brwsio eu dannedd eu
hunain, ond bydd angen cymorth ymarferol
ac anogaeth ar rai ohonynt i baratoi’r brwsh
dannedd a'r past dannedd ymlaen llaw.

Mae eraill yn dibynnu ar staff cartrefi gofal

ar gyfer pob agwedd ar hylendid y geg.

Yn 2015 cyhoeddodd Llywodraeth Cymru
Gylchlythyr lechyd Cymru — ‘Gwella lechyd y
Geq ar gyfer Pobl Hyn sy’n Byw mewn Cartrefi
Gofal yng Nghymru’ a oedd yn cynnwys cyllid
rheolaidd gwerth £249,750 y flwyddyn i'w
rannu rhwng pob un o'r saith bwrdd iechyd.
Mae'r cyllid hwn wedi codi'n ddiweddar i
£500,000 y flwyddyn o ganlyniad i dystiolaeth
sy'n deillio o gyflwyno'r rhaglen: https:/Ilyw.
cymru/dyblur-cyllid-ar-gyfer-rhaglen-iechyd-
y-geg-i-bobl-hyn

Erbyn hyn, teitl y rhaglen yw ‘Gwén am Byth’
a'i phrif amcan yw gwella hylendid y geg

a gofal y geg ar gyfer pobl hyn sy’n byw mewn
cartrefi gofal trwy ddull gweithredu cyson
ledled Cymru. Mae “cartrefi gofal” yn cynnwys
cartrefi nyrsio a chartrefi preswyl. Mae timau
hybu iechyd y geg Gwasanaethau Deintyddol
Cymunedol, Llywodraeth Cymru ac lechyd
Cyhoeddus Cymru wedi gweithio gyda

staff cartrefi gofal a gweithwyr gofal iechyd
proffesiynol eraill i ddatblygu, profi a chyflwyno
rhaglen Gwén am Byth. Mae’r rhaglen yn
canolbwyntio ar hyfforddi a chefnogi staff
cartrefi gofal i wneud y canlynol:

e Defnyddio dulliau diogel ac effeithiol
i helpu preswylwyr i gadw eu cegau’n lan;
e Sylwi ar unrhyw beth sy'n “edrych yn

rhyfedd” yny geg neu pan fydd preswylydd
mewn poen, a'i atgyfeirio i'r tim deintyddol;

e Deall y peryglon i iechyd y geg (fel ceg sych
iawn neu ddeiet a llawer o garbohydradau)
a chydweithio a'r tim deintyddol i gefnogi
preswylwyr a allai fod mewn mwy o berygl.

Mae pob bwrdd iechyd wedi cyflogi aelodau
staff newydd er mwyn cyflwyno Gwén am Byth.
Mae adnoddau Cymru gyfan wedi’u datblygu
ar gyfer rhaglenni sefydlu, hyfforddiant ac
addysg. Mae cynlluniau gofal seiliedig ar
dystiolaeth wedi'u datblygu sy’n berthnasol

i beryglon ac anghenion preswylwyr unigol.
Gall aelodau teuluoedd gyflwyno adborth

ar y rhaglen hefyd. Mae'r broses yn cynnwys
gweithio’n agos gyda gweithwyr iechyd a gofal
cymdeithasol proffesiynol eraill (e.e. dietegwyr,
aseswyr nyrsio a thimau monitro’r contract)

a chydweithio ag Arolygiaeth Gofal Cymru.

Erbyn mis Mawrth 2019, roedd tua hanner

yr holl gartrefi gofal yn cyfranogi’'n llawn neu’n
rhannol, ac roedd dros 5,000 o staff iechyd

a gofal wedi derbyn hyfforddiant.

Gweithwyr Gofal Deintyddol Proffesiynol sy'n
bennaf gyfrifol am gyflwyno rhaglen Gwén
am Byth. Mae wedi cael effaith gadarnhaol
ar staff cartrefi gofal, sy’n dechrau atgyfeirio
preswylwyr yn briodol i'r ttm deintyddol yn
hytrach nag i'r meddyg teulu.

Cafwyd adborth cadarnhaol gan staff cartrefi
gofal, preswylwyr a gofalwyr, er enghraifft:

“Roeddwn wrth fy modd & lefel y gofal

a gafodd fy mam yng nghyfraith. Roedd hyn yn
cynnwys gofal y geq a sylw i'r ffaith fod ganddi
lawer o’i dannedd ei hun a rhai dannedd
gosod. Roedd deintydd ymweld yn cynnig
triniaeth ddeintyddol hefyd. Roedd y gofal
diwedd oes a gafodd yn rhagorol, a hyd yn oed
ar yr adeg hon roedd y staff yn sicrhau bod ei
cheg yn lan ac yn rhydd o unrhyw beth a allai
achosi rhagor o boen neu ddioddefaint”.

Erbyn hyn, mae’r rhaglen yn rhan annatod

o raglen ehangach Cartrefi Gofal Cymru, sy'n
cael ei chyflwyno gan Gwelliant Cymru/lechyd
Cyhoeddus Cymru.

Mae pedwerydd adroddiad blynyddol y rhaglen
ar gael yma: https:/llyw.cymru/iechyd-y-geg-
i-bobl-hyn-syn-byw-mewn-cartrefi-gofal-
adroddiad-2018-i-2019.



Cyngor ar lechyd Deintyddol Plant

a Bwydo ar y Fron

Diolch i Karen Jewell (Swyddog Nyrsio
Llywodraeth Cymru ar gyfer Mamolaeth
a'r Blynyddoedd Cynnar) am ei chyfraniad
at yr erthygl hon.
Mae gweithwyr iechyd proffesiynol yng
Nghymru yn cydnabod pwysigrwydd bwydo
ar y fron i fabanod a mamau, a gall timau
deintyddol gael cyfleoedd i atgyfnerthu'r
neges hon. Mae nifer y mamau yny DU sy’n
bwydo ary fron yn isel, gyda 34% o famau’'n
dal i fwydo eu plentyn ar y fron erbyn iddo
droi'n 6 mis oed, a dim ond 1% yn bwydo
ar y fron yn unig.
e dylai timau deintyddol hyrwyddo bwydo
ar y fron pan fydd y cyfle’n codi;

e dylai timau deintyddol fod yn ymwybodol
o'r wybodaeth ddiweddaraf am fwydo ar
y fron ac iechyd deintyddol;

e gall practisau a chlinigau neilltuo ystafell/
gofod tawel sy’'n addas i fam fwydo ei
phlentyn ar y fron.

Cyhoeddodd Llywodraeth Cymru Gynllun
Gweithredu 5 Mlynedd Cymru Gyfan ar
Fwydo ar y Fron ym mis Gorffennaf: https://
llyw.cymru/cynllun-bwydo-ar-y-fron-
2019-i-2024

Mae'r Cynllun yn nodi swyddogaeth
allweddol ar gyfer y GIG yng Nghymru
i gefnogi nodau bwydo babanod:

1. Cefnogi teuluoedd i wneud
penderfyniadau deallus ynghylch sut
i fwydo eu baban.

2. Galluogi mamau sydd wedi dewis bwydo
ar y fron i wneud hynny’n llwyddiannus
cyhyd ag yr hoffent.

3. Creu a chynnal amgylchedd sy'n cefnogi
bwydo ar y fron yn y system gofal iechyd.

Mae Public Health England yn darparu
cyngor i dimau deintyddol hefyd: https:/
www.gov.uk/government/publications/

breastfeeding-and-dental-health/
breastfeeding-and-dental-health

* Mae peidio a bwydo ar y fron yn
gysylltiedig & mwy o berygl o afiachedd
heintus (er enghraifft, gastro-enteritis,
heintiau anadlol, heintiau yn y glust
ganol).

e Mae bwydo ar y fron hyd at 12 mis
oed yn gysylltiedig a llai o berygl
o bydredd dannedd.

e Argymhellir bwydo ar y fron yn unig
am tua 6 mis cyntaf bywyd baban —
dylid cyflwyno bwydydd ategol ochr yn
ochr & bwydo ar y fron ar 6l tua 6 mis.

Nid oes unrhyw dystiolaeth bod bwydo
ary fron yn y modd hwn yn achosi pydredd
dannedd.

Cyhoeddwyd astudiaeth cohort
genedigaethau ym Mrasil gan Peres a
chyd-awduron yn 2017. Yn 6l yr astudiaeth
hon, roedd gan y rhai a gafodd eu bwydo
ary fron am dros 2 flynedd (24 mis)

fwy o ddannedd pydredig, coll ac wedi'u
llenwi. Fodd bynnag, roedd yr awduron

yn cydnabod cyfyngiadau'r astudiaeth am
y rhesymau canlynol:

e ni chasglwyd unrhyw wybodaeth am
ffynonellau pydredd dannedd posibl eraill
nag amlder bwydo ar y fron yn y nos

e oherwydd diffyg gwybodaeth am bydredd
dannedd cyn 5 mlwydd oed, roedd yn
anodd deall effaith hirdymor bwydo ar
y fron ar bydredd dannedd yn y cyfnodau
cynnar

e mae cyfyngiad arall yn ymwneud a'r
cyfnod pan gasglwyd gwybodaeth am
fwyta siwgr (dechreuodd hyn ar 61 24 mis
yn yr astudiaeth) gan fod patrymau bwyta
yn cael eu sefydlu yn ystod plentyndod
cynnar.

Mae ymgynghorwyr ac arbenigwyr ym maes
Deintyddiaeth Bediatrig yn awgrymu bod
angen cynghori mamau y gallai bwydo ar

y fron “yn 6l 'y galw” trwy'r nos gynyddu'r
perygl o bydredd dannedd ymysg plant

a dannedd babi.

Dylai timau deintyddol ddarparu cyngor

a gwybodaeth i famau sy’n bwydo ar y fron
am frwsio dannedd eu plant & phast dannedd
fflworid (yn enwedig cyn mynd i'r gwely)

a'r peryglon sy’n gysylltiedig a bwyd a diod
llawn siwgr.

Cynhyrchion torri dannedd -
y wybodaeth ddiweddaraf

Diolch i Nigel Monaghan, Ymgynghorydd
lechyd Deintyddol Cyhoeddus am yr erthygl hon.

Weithiau bydd timau deintyddol yn cael
cais am gyngor ar dorri dannedd mewn
plant. Mae adroddiadau diweddar mewn
cyfnodolion gwyddonol a'r cyfryngau wedi
amlygu cynhyrchion sy’'n peri pryder.

Mae'r Asiantaeth Rheoleiddio
Meddyginiaethau a Chynhyrchion Gofal
lechyd (MHRA) yn trwyddedu cynhyrchion
torri dannedd i'w defnyddio yn y DU, gan
gynnwys cynhyrchion llysieuol a homeopathig
ochr yn ochr a chynhyrchion a thrwydded
lawn. Mae'r MHRA yn cynghori rhieni i
beidio a defnyddio cynhyrchion o'r tu allan

i'r DU oherwydd y perygl o sgil effeithiau

difrifol Roedd y cyngor hwn yn ymateb i
broblemau yn UDA a chynhyrchion a gafodd
eu gwneud yno a oedd yn cynnwys hyd at
2% o lidocen: https://www.fda.gov/drugs/
drug-safety-and-availability/fda-drug-
safety-communication-fda-recommends-
not-using-lidocaine-treat-teething-pain-
and-requires.

O ystyried y sqgil effeithiau niweidiol difrifol

a marwolaethau plant yn UDA, mae cynghori
rhieni i beidio a defnyddio unrhyw gynnyrch
torri dannedd sy’'n cynnwys lidocen yn
ymddangos yn ddoeth. Mae hyn yn cynnwys
pob un o'r cynhyrchion a thrwydded lawn
gan MHRA. O’r holl gynhyrchion hyn, gel torri
dannedd Anbesol sydd a'r crynodiad uchaf o
lidocen — 1%.

Cynnyrch Torri Dannedd wedi’i Fformat Math o Ayw'n Ayw'n
Drwyddedu yn y DU Drwydded  Cynnwys Cynnwys
Swcros?  Alcohol?
Ashton and Parsons’ Infant Powders Powdwr Llysieuol Nacydy  Nacydy
Boots Teething Pain Relief Gronynnau Homeopathig Nacydy  Nacydy
Nelson’s Teetha Teething Granules Gronynnau Homeopathig Nacydy  Nacydy
Weleda Chamomilla 3X Granules Gronynnau Homeopathig Ydy Ydy
Camilia Oral Solution Toddiant Homeopathig Nacydy  Nac ydy
Helios ABC 30C Pillules Pilsen Homeopathig Ydy Nac ydy
Nelson’s Teetha Teething Gel Gel Homeopathig Nacydy  Ydy
Fennings Childrens Cooling Oral Powders  Powdwr Llawn Nac ydy  Nac ydy
Bonjela Teething Gel Gel Llawn Nacydy  Ydy
Bonjela Junior Gel Gel Llawn Nacydy  Ydy
Dentinox Teething Gel Gel Llawn Nacydy  Ydy
Calgel Teething Gel Gel Llawn Nacydy  Ydy
Anbesol Teething Gel Gel Llawn Nacydy  Ydy



https://www.fda.gov/drugs/drug-safety-and-availability/fda-drug-safety-communication-fda-recommends-not-using-lidocaine-treat-teething-pain-and-requires
https://www.fda.gov/drugs/drug-safety-and-availability/fda-drug-safety-communication-fda-recommends-not-using-lidocaine-treat-teething-pain-and-requires
https://www.fda.gov/drugs/drug-safety-and-availability/fda-drug-safety-communication-fda-recommends-not-using-lidocaine-treat-teething-pain-and-requires
https://www.fda.gov/drugs/drug-safety-and-availability/fda-drug-safety-communication-fda-recommends-not-using-lidocaine-treat-teething-pain-and-requires
https://www.fda.gov/drugs/drug-safety-and-availability/fda-drug-safety-communication-fda-recommends-not-using-lidocaine-treat-teething-pain-and-requires

Mae'r Crynodeb o Wybodaeth Glinigol

am dorri dannedd yn nodi bod yna ddiffyg
tystiolaeth o effeithiolrwydd unrhyw un

o'r cynhyrchion torri dannedd trwyddedig.?
O ystyried diffyg tystiolaeth o unrhyw
effeithiolrwydd, byddai’'n ddoeth osgoi
defnyddio cynhyrchion sy’'n cynnwys
cynhwysion a allai fod yn niweidiol os oes
cynhyrchion aneffeithiol amgen eraill ar
gael nad ydynt yn cynnwys y cynhwysion
niweidiol posibl. Mae llawer o’r cynhyrchion
yn cynnwys siwgr a/neu alcohol. Felly, mae
3 o gynhyrchion homeopathig ac un cynnyrch
llysieuol ar 6l na fyddem yn annog rhieni'n
gryf i'w hosgoi: Boots Teething Pain Relief;
Nelson’s Teetha Teething Granules; Camilia
Oral Solution; ac Ashton a Parsons’ Infant
Powders.

Ym mis Hydref 2019, Which? cyhoeddodd

y cylchgrawn Which? fod chwech o'r
pymtheg o deganau torri dannedd a brofwyd
ganddo yn gysylltiedig a pherygl o dagu
oherwydd darnau a oedd yn datgysylltu:
https://www.which.co.uk/news/2019/10/
beware-these-six-teething-toys-with-bits-
that-break-off/.

O’r chwe thegan, roedd perygl y gallai pump
ohonynt ac un arall rwystro gwddf y plentyn,
gan olygu bod wyth o’r pymtheg tegan wedi
pasio’r holl brofion. Gall timau deintyddol
gynghori rhieni i osgoi rhai cynhyrchion

a theganau torri dannedd.

Cyfeiriadau:

1. Asiantaeth Rheoleiddio Meddyginiaethau
a Chynhyrchion Gofal lechyd. Cynghori
rhieni i beidio a defnyddio cynhyrchion
torri dannedd homeopathig heb eu
trwyddedu gyda babanod a phlant. 2016:
https://www.gov.uk/government/news/
parents-advised-not-to-use-unlicensed-
homeopathic-teething-products-in-
infants-and-children

2. Y Sefydliad Cenedlaethol dros Ragoriaeth
mewn lechyd a Gofal. Teething Clinical
Knowledge Summary 2014: https://cks.
nice.org.uk/teething

Atal Canser y Geg a Diagnosis Cynnar

Diolch i Kirstie Moons, Cyfarwyddwr Cyswillt
ar gyfer Cynllunio a Datblygu'r Gweithlu Tim
Deintyddol AaGIC am ddarparu'r erthygl hon.

Mae AaGIC wedi cydweithio ag lechyd
Cyhoeddus Cymru a Phrifysgol Caerdydd

i ddatblygu pecyn cymorth addysgol er mwyn
helpu timau deintyddol i atal a nodi canser

y geg:

https://aagic.gig.cymru/newyddion/
menter-newydd-i-helpu-timau-deintyddol-
yng-nghymru-gyda-diagnosis-cynnar-o-
ganser-y-geg/

Lansiwyd Adnodd Gwella Ansawdd Canser
y Geg ym mis Tachwedd i gyd-fynd a
Mis Gweithredu Canser y Geg.

Gall canser y geg effeithio ar y gwefusau,

y tafod, y bochau a’'r gwddf. Mae’n effeithio
ar tua 8,000 o gleifion bob blwyddyn yn

y DU a hwn yw'r unfed canser ar ddeg
mwyaf cyffredin ledled y byd. Bu cynnydd
mawr yn y gwaith o drin canser y geg dros

y blynyddoedd diwethaf, ond mae cyfraddau
goroesi pum mlynedd cyffredinol ar 6l
triniaeth yn 50% o hyd.

Mae cyfraddau goroesi cleifion yn well o lawer
yn dilyn diagnosis cynnar o ganser a thriniaeth
gyflym. Yn 6l y dystiolaeth, po leiaf yw

maint y canser adeg ei ganfod, y gorau yw'r
prognosis. Yn 'y rhan fwyaf o achosion, mae
diamedr canser y geg yn fwy na 2cm adeg ei
ganfod, ond mae tystiolaeth yn dangos bod
canfod canser pan fydd yn llai na 2cm yn
debygol o arwain at ganlyniad gwell i'r claf.

Mae timau deintyddol mewn sefyllfa dda

i nodi unrhyw beth anghyffredin a gwneud
cyfraniad pwysig at ganfod canser yn gynnar
yn ystod archwiliadau ac wrth ddarparu
triniaeth. Gall canfod canser yn gynnar

a gweithredu’n gyflym achub bywydau
cleifion. Bydd yr Adnodd Gwella Ansawdd
Canser y Geg yn helpu timau deintyddol

i deimlo’n fwy hyderus am ddarparu cyngor
ar atal canser y geg; gwneud diagnosis
cynnar; a chefnogi cleifion sydd a'r clefyd.
Hefyd, mae’n cynnwys gwybodaeth am
hyfforddiant ac adnoddau i ganfod canser

Yy geg yn gynnar.

Gall pob aelod o'r tim deintyddol
ddefnyddio’r pecyn adnoddau, gan gynnwys
deintyddion, nyrsys deintyddol, hylenyddion
a thechnegwyr, gan sicrhau dull o ofalu am

gleifion sy’n effeithiol ac yn cynnwys y tim
cyfan.

Meddai Natalie Rees, gweithiwr gofal
deintyddol proffesiynol a oedd yn ymwneud
a threialu’r pecyn cymorth: “Roeddwn wedi
gweld claf a chanser y geg yn ddiweddar,
felly roedd y pecyn cymorth yn fy helpu

i fod yn hyderus ym mhrosesau ein practis.”

Meddai David Ainsworth, deintydd yn yr

un practis: “Mae’n adnodd defnyddiol iawn
ac mae wedi arwain at drafodaethau deallus
am ein prosesau a'n swyddogaethau.”

Gallwch gael rhagor o wybodaeth am ganser
y geg a gafael ar y pecyn cymorth ar gael
yma: https://dental.walesdeanery.org/
quality-improvement/mouth-cancer

Gallai’ch AED helpu i achub bywyd

Mae Llywodraeth Cymru ac Ymddiriedolaeth
GIG Gwasanaethau Ambiwlans Cymru yn
awyddus i wella cyfraddau goroesi mewn
achosion o ataliad y galon y tu allan i'r ysbyty.
Mae hyn yn cynnwys sicrhau bod diffibriliwyr
allanol awtomatig (AED) mor hygyrch

a phosibl.

Rydym am i'r holl bractisau deintyddol
yng Nghymru ystyried cofrestru gydag
Ymddiriedolaeth GIG Gwasanaethau
Ambiwlans Cymru i sicrhau bod eu AED ar
gael mewn argyfwng — bydd pob practis
deintyddol wedi derbyn llythyr am
hyn yn ddiweddar gan y Prif Swyddog
Deintyddol.

Mae'n bosibl eich bod wedi gweld AEDs
mewn lleoliadau fel gorsafoedd trenau a
chanolfannau siopa - po fwyaf yr AEDs sydd
ar gael yn hwylus, y gorau yw'r cyfle i berson
oroesi ataliad y galon. Mae Ymddiriedolaeth
GIG Gwasanaethau Ambiwlans Cymru yn
ymwybodol o'r ffaith fod gan bractisau
deintyddol AEDs, a hoffai gyflwyno system
sy'n golygu bod trydydd partion yn gallu

eu defnyddio y tu allan i'r practis mewn
argyfwng. Mae system debyg yn cael ei
datblygu gyda meddygon teulu.

Mewn rhai amgylchiadau, mae’n bosibl mai
practisau deintyddol sydd a'r AED agosaf,

a gallai'r cyfarpar achub bywyd person sy'n
dioddef ataliad y galon. Dyma gyfle i bractisau
deintyddol gefnogi gofal achub bywyd trwy
rannu eu cyfarpar.

Clefyd y Deintgig a Chlefyd
Peridontol — Hysbysu Cleifion
a Chadw Cofnodion

Diolch i Will Mclaughlin, Ymgynghorydd
mewn Deintyddiaeth Adferol ac Arbenigwr
mewn Peridonteg am ei gymorth yn
ysgrifennu’r erthygl hon.

Mae cwynion cleifion yn ymwneud a chlefyd
peridontol yn parhau i beri pryder. Mae
clefydau peridontol yn gyflyrau cronig, ac er
bod modd eu sefydlogi, maent yn dirywio’n
araf yn aml gan arwain at golli dant yn y pen
draw. Mae cyflyrau meddygol fel diabetes ac
ysmygu yn cynyddu'r risg. Er bod y ffactor
ataliol pwysicaf, sef hylendid y geg dyddiol ac
effeithiol, yn dibynnu ar y claf, mae’n bwysig
bod timau deintyddol yn darparu cyngor

a gofal cywir sy'n seiliedig ar dystiolaeth.
Hefyd, mae’n bwysig olrhain a chofnodi
cynnydd neu ddiffyg cydymffurfiaeth

claf a sicrhau bod cleifion yn ymwybodol

o beryglon anwybyddu cyngor. Yn aml, mae
yna ddiffygion yn ymwneud a chofnodi
archwiliadau peridontol yn gywir a chofnodi’r
cyngor a'r gofal a roddir i gleifion. Mae angen
I'r cofnodion hyn gynnwys unrhyw rybuddion
am risgiau sydd wedi'u rhoi i gleifion

sy’n methu neu’'n gwrthod cydymffurfio.
Mae’'n bwysig cofio’r hen ddihareb “os nad
yw wedi’i ysgrifennu, ni ddigwyddodd”.
Cofiwch gofnodi canfyddiadau’r archwiliad
ac unrhyw wybodaeth a chyngor a
roddwyd bob amser. Mae'n bwysig
adolygu a chofnodi cydymffurfiaeth claf
a'r cyngor/cyfarwyddiadau a roddwyd, yn
ogystal a chofnodi’r holl ofal a thriniaeth

a ddarparwyd, yn enwedig os yw cleifion
wedi'u rhybuddio am y perygl o golli dant
oherwydd clefyd peridontol.

Gallwch ddarllen cyngor arbenigol ar
archwiliadau peridontol yma: www.bsperio.
org.uk/publications/good_practitioners_
guide_2016.pdf?v=3

Mae AaGIC yn darparu amrywiaeth eang

o gyrsiau, gan gynnwys peridonteg ymarferol
ar gyfer holl aelodau timau deintyddol yng
Nghymru. Dylech gofrestru gyda Max Course
i sicrhau eich bod yn cael gwybod am yr
ystod lawn o gyrsiau/cyfleoedd hyfforddi:
https://www.maxcourse.co.uk/walesdent/
guestHome.asp

Peidiwch a cholli dannedd gosod!

Mae pob tim deintyddol yn gwybod bod colli
dannedd gosod yn gallu creu problemau

i'r tim a’r claf. Mewn rhai achosion, mae’n
anodd mynd ati i wneud dannedd gosod
newydd, a hyd yn oed wedyn mae'n bosibl
na fydd y claf yn eu rheoli. Mae cadw
dannedd gosod yn ddiogel yn rhan allweddol
o raglen Gwén am Byth ac o waith 1000

o Fywydau gydag ysbytai.

Ni fydd nodi enw'r claf ar ei ddannedd
gosod yn ei atal rhag eu colli, ond mae’'n
gallu ei helpu i ddod o hyd iddynt wedyn.
Mewn ambell i achos, mae timau fforensig
wedi defnyddio dannedd gosod i adnabod
pobl. Mae’'n arfer da nodi enw'r claf ar ei
ddannedd gosod adeg eu creu, ac rydym
yn annog pob tim clinigol a labordy

I wneud hyn.

Rhannu profiad ...

Mae tynnu’r dant anghywir yn un o ddau
fath o “ddigwyddiad byth” ym maes

gofal deintyddol, ac mae digwyddiadau
byth eraill wedi'u nodi mewn gofal iechyd
yn fwy cyffredinol. Yn syml iawn, mae
digwyddiad byth yn un sy’n digwydd
er bod systemau ar waith sydd i fod i'w
atal rhag digwydd. Yng Nghymru, mae’'n
rhaid rhoi gwybod am ddigwyddiadau byth
i'r bwrdd iechyd, sy’n hysbysu Llywodraeth
Cymru wedyn. Mae'r wybodaeth hon yn
helpu pob un ohonom i ddeall pa mor

aml mae’'r achosion hyn yn digwydd, gan
hyrwyddo'r defnydd o systemau i'w hatal.

Mae tynnu'r dant anghywir yn ddigwyddiad
prin — mae tua 20,000 o bobl yn ymweld a’r

Gwobrau

Tim ‘Gwén am Byth’ Aneurin Bevan
yn chwifio’r faner dros Gymru

Llongyfarchiadau i dim Gwasanaeth
Deintyddol Cymunedol Gwén am Byth
Aneurin Bevan am ennill gwobr Tim lechyd
y Geg Gorau 2019.

Trefnwyd Gwobrau lechyd y Geg 2019

gan y cwmni cyfathrebu deintyddol FMC
(The Dentistry Journal) er mwyn cydnabod

y cynnydd sydd wedi’i wneud gan weithwyr
deintyddol proffesiynol ledled y DU. Mae'r
wobr yn cydnabod rhagoriaeth ym maes
hybu iechyd y geg a'r gofal a ddarperir gan
dimau deintyddol ac unigolion: https://www.
oralhealthawards.co.uk/

Mae'r unigolion a'r aelodau o dimau

sy'n cyrraedd y rhestr fer yn cynrychioli
safonau uwch ym maes deintyddiaeth ac

yn arddangos eu hawydd i ddarparu gofal
rhagorol i gleifion. Roedd Carolyn Joyce,
arweinydd y tim Gweén am Byth wedi

cymryd rhan yn y gystadleuaeth trwy wneud
cyflwyniad ar swyddogaeth ‘tim y Gweithwyr
Gofal Deintyddol Proffesiynol” wrth gyflwyno
Gweén am Byth — rhaglen genedlaethol Cymru

tim deintyddol bob dydd yng Nghymru ac
mae tua saith achos o dynnu’r dant anghywir
yn cael eu hadrodd i Lywodraeth Cymru bob
blwyddyn. Fodd bynnag, mae digwyddiad
o'r fath yn gallu cael effaith fawr ar y claf ac
achosi straen i'r tim deintyddol perthnasol.
Hefyd, gall arwain at gwynion. Yng Nghymru,
mae AaGIC yn cynnig rhestr wirio cyn tynnu
dannedd er mwyn lleihau’r perygl o dynnu’r
dant anghywir. Mae'r rhestr wirio ar gael
yma: https://dental.walesdeanery.org/
quality-improvement/wrong-tooth-
extraction

Trwy ddilyn y rhestr wirio, fe allwch chi, eich
tim a’ch cleifion osgoi’r problemau sy’'n deillio
o dynnu'r dant anghywir.

i wella iechyd y geg ar gyfer pobl hyn sy'n
byw mewn cartrefi gofal. Meddai Carolyn:

‘Roedd yn ddigwyddiad gwych. Roedd ein
tim ni yn un o ddeg a oedd wedi cyrraedd

y rhestr fer, a oedd yn dipyn o gamp ynddi ei
hun. Fodd bynnag, roeddem wrth ein bodd
yn ennill y cateqori cyffredinol. Mae’n bwysig
cydnabod cyfraniad timau Gweithwyr

Gofal Deintyddol Proffesiynol at sicrhau
iechyd y geg da a darparu Gwasanaethau
Deintyddol Cymunedol yng Nghymru.
Roeddem wrth ein bodd”.

Briony Williams, Carolyn Joyce a Helen Rowe yn dathlu
ennill y wobr!

Llongyfarchiadau i'r Professor Llongyfarchiadau hefyd i Ken Hughes,

Ivor Chestnutt o Ysgol Deintyddiaeth Gwasanaeth Deintyddol Cymunedol,
Prifysgol Caerdydd am ennill gwobr Bwrdd lechyd Prifysgol Aneurin Bevan, sydd
Cymdeithas Ryngwladol Ymchwil wedi'i ethol yn Llywydd Grwp Gwasanaethau
Ddeintyddol 2019 ar gyfer y papur gorau Deintyddol Cymunedol Cymdeithas

a gyhoeddwyd yn y cyfnodolyn ymchwil Ddeintyddol Prydain ar gyfer 2021. Dyma
ddeintyddol. Enillodd Ivor wobr fawreddog gamp aruthrol i Ken sydd wedi treulio
William J Giles yn y categori ymchwil glinigol llawer o flynyddoedd yn gweithio’n galed

ar gyfer ei astudiaeth “Sél neu Farnais”: fel cynrychiolydd Cymdeithas Ddeintyddol

https:/www.cardiff.ac.uk/news/ Prydain gan gefnogi deintyddion cymunedol.

view/1535594-dental-study-wins-
prestigious-award

Y Rhifyn Nesaf

Cyhoeddir y rhifyn nesaf o At Eich Dant yn haf 2020 a bydd yn cynnwys gwybodaeth am
amrywiaeth eang o bynciau a fydd o ddiddordeb i dimau deintyddol yng Nghymru gobeithio.
Rydym yn croesawu eitemau ar gyfer yr adran “Rhannu profiad”...yn enwedig os ydynt yn
berthnasol i brofiadau o ddiwygio’r contract mewn Gwasanaethau Deintyddol Cyffredinol,
fel y nodwyd yn y rhagair. Gallwn eu cynnwys yn ddienw os mai dyna sydd orau gennych.
Anfonwch e-bost at Simon Parker simon.parker@llyw.cymru

y Grwp lechyd a Gwasanaethau Cymdeithasol. Dilynwch ni ar Twitter — @dhsswales

